
XIZMAT KO‘RSATISH KORXONALARINING 
IQTISODIY XAVFSIZLIGINI TA’MINLASHDA 
SERVIS XAVFSIZLIGI INDEKSI: SAMARQAND 
VILOYATI MISOLIDA
Shodmanova Zubayda Ubaydullayevna
Samarqand iqtisodiyot va servis instituti

Annotatsiya. Ushbu maqolada Samarqand viloyatidagi xizmat ko‘rsatish korxonalarining iqtisodiy xavfsizligini baholash 
va ta’minlashga oid nazariy-metodologik yondashuvlar tahlil qilingan. Muallif tomonidan ishlab chiqilgan “servis 
iqtisodiy xavfsizligi indeksi” (IEXₛ) va uni hisoblash metodikasi keltirilgan. O‘n birta indikator asosida Samarqand 
viloyatida joylashgan uchta savdo korxonasining qiyosiy tahlili amalga oshirilgan. Biznes muhit omillarining iqtisodiy 
xavfsizlikka ta’sirini baholashda robast strategik boshqaruv tizimini shakllantirish taklif qilingan.

Kalit soʻzlar: iqtisodiy xavfsizlik, xizmat ko‘rsatish korxonalari, servis xavfsizligi indeksi, biznes muhiti, robast strategiya, 
indikativ baholash, Samarqand viloyati.

Abstract.This article analyzes theoretical and methodological approaches to assessing and ensuring the economic security 
of service enterprises in the Samarkand region. The author proposes the “Service Economic Security Index” (IEXₛ) 
along with its calculation methodology. Based on eleven indicators, a comparative analysis of three trade enterprises 
located in the Samarkand region is conducted. A robust strategic management system is proposed to evaluate the impact 
of business environment factors on economic security.

Key words: economic security, service enterprises, service security index, business environment, robust strategy, 
indicative assessment, Samarkand region.

Аннотация. В данной статье проанализированы теоретико-методологические подходы к оценке и обеспечению 
экономической безопасности предприятий сферы услуг в Самаркандской области. Автором разработан «индекс 
экономической безопасности сервиса» (IEXₛ) и представлена методика его расчёта. На основе одиннадцати 
индикаторов проведён сравнительный анализ трёх торговых предприятий, расположенных в Самаркандской 
области. Предложено формирование робастной системы стратегического управления для оценки влияния 
факторов бизнес-среды на экономическую безопасность.

Ключевые слова:экономическая безопасность, предприятия сферы услуг, индекс безопасности сервиса, бизнес-
среда, робастная стратегия, индикативная оценка, Самаркандская область.

 
K I R I S H

Bugungi globallashuv va raqamli iqtisodiyot sharoitida xizmat ko‘rsatish sohasi korxonalarining iqtisodiy 
xavfsizligini ta’minlash muhim amaliy va nazariy ahamiyat kasb etmoqda. Ayniqsa, raqamli bozor va an’anaviy 
oflayn bozor o‘rtasidagi tafovutning kengayib borishi sharoitida savdo-xizmat korxonalari uchun yangi xavf-
xatarlar yuzaga kelmoqda. 2025-yilda O‘zbekistonda elektron savdo xizmatlari hajmi 2024-yilga nisbatan 41% 
ga, innovatsion va raqamli faollik darajasi esa 64% ga oshgan, moddiy tovarlar aylanmasi esa atigi 5–7% ga 
ko‘paygan.1

Ushbu tendensiyalar xizmat ko‘rsatish korxonalari uchun yangi iqtisodiy tahdidlar muhitini vujudga 
keltirmoqda. Shu bois iqtisodiy xavfsizlikni baholash, uning darajasini aniqlash va strategik boshqaruv tizimini 
joriy etish dolzarb ilmiy muammo sifatida maydonga chiqmoqda.

Ushbu maqolaning maqsadi – xizmat ko‘rsatish korxonalarida iqtisodiy xavfsizlikni indikativ baholash 

1	 O'zbekiston Respublikasi Statistika agentligi ma'lumotlari, 2025-yil.

metodikasini ishlab chiqish va uni Samarqand viloyatidagi real korxonalar misolida sinab ko‘rishdan iborat.

M A V Z U G A  O I D  A D A B I Y O T L A R  S H A R H I
Iqtisodiy xavfsizlik nazariyasi Senchagov V.K., Oleyniko N.A., Karimov A.A. kabi olimlar tadqiqotlarida 

chuqur o‘rganilgan.2 Biroq xizmat ko‘rsatish sohasi korxonalari uchun maxsus indikativ baholash tizimi yetarli 
darajada ishlab chiqilmagan. Sohaga xos xavf omillari: tovar aylanmasi, narx o‘zgaruvchanligi, ta’minot zanjiri 
barqarorligi, mijoz oqimi va raqobat izchilligi asosiy muammolar sifatida ajralib turadi.

O‘zbekiston Respublikasida tadbirkorlik muhitini rivojlantirish va xizmat ko‘rsatish sohasida iqtisodiy 
xavfsizlikni mustahkamlashga qaratilgan bir qator normativ-huquqiy hujjatlar qabul qilingan bo‘lib, ular iqtisodiy 
xavfsizlik muhitini tartibga solishning institutsional asosini tashkil etadi.3

T A D Q I Q O T  M E T O D O L O G I YA S I
Muallifning ilmiy taklifi bo‘yicha xizmat ko‘rsatish korxonalari uchun “servis iqtisodiy xavfsizligi indeksi” 

(IEXs) quyidagi formula asosida hisoblanadi:4

IEXs = Σ(Iₙ · ωₙ) / Σωᵢ ,   (n = 1..10)
Bu yerda: 
ωᵢ — mezonlarning ahamiyatlilik darajasi (ekspert bahosi asosida);
I₁ — moliyaviy barqarorlik indeksi; 
I₂ — sotuv rentabelligi; 
I₃ — zaxiralar aylanish koeffisienti; 
I₄ — ta’minot zanjiri ishonchliligi; 
I₅ — logistik xarajatlar darajasi; 
I₆ — ombor tizimi samaradorligi; 
I₇ — logistik jarayonlar moslashuvchanligi; 
I₈ — xodimlar malakasi va barqarorligi;
 I₉ — korporativ madaniyati; 
I₁₀ — mijozlar qoniqish darajasi; 
I₁₁ — innovatsion faollik darajasi.
Integral indeks quyidagi intervallarda baholanadi: yuqori (0.75–1.0); o‘rta (0.55–0.74); past (0.35–0.54); 

kritik (0–0.35).

T A H L I L  V A  N A T I J A L A R
Quyida Samarqand viloyatidagi uchta savdo korxonasining o‘n bir ta indikator bo‘yicha IEXs qiymatlari 

keltirilgan (1-jadval):

1-jadval. Samarqand viloyatidagi savdo korxonalarining iqtisodiy xavfsizligi muvozanatlashgan indikatorlari5

№ Indikator nomi (vazni ωᵢ) Korxona A Korxona B Korxona C
I₁ Moliyaviy barqarorlik indeksi (0.12) 0.82 0.61 0.44
I₂ Sotuv rentabelligi (0.10) 0.25 0.18 0.11
I₃ Zaxiralar aylanish koeffisienti (0.09) 0.73 0.55 0.33
I₄ Ta’minot zanjiri ishonchliligi (0.11) 0.88 0.69 0.41
I₅ Logistik xarajatlar darajasi (0.09) 0.64 0.52 0.29
I₆ Ombor tizimi samaradorligi (0.09) 0.79 0.57 0.36
I₇ Logistik jarayonlar moslashuvchanligi 

(0.08)
0.81 0.63 0.47

2	 O‘zbekiston Respublikasi Statistika agentligi ma’lumotlari, 2025-yil.
3	 Karimov A.A. Iqtisodiy xavfsizlik va biznes muhit: nazariy asoslar. // Iqtisodiyot va innovatsiyalar jurnali. 

– 2023. – №4. – B. 45-58.
4	 Oʻzbekiston Respublikasi Prezidentining 08.04.2022-yildagi “Tadbirkorlik muhitini yaxshilash va xususiy 

sektorni rivojlantirish orqali barqaror iqtisodiy oʻsish uchun shart-sharoitlar yaratish borasidagi navbatdagi 
islohotlar toʻgʻrisida”gi PF-101-son Farmoni // URL: https://lex.uz/docs/-5947775

5	 Saidov Z.N. “Xizmat ko‘rsatish sohasi korxonalarining iqtisodiy xavfsizligi” dissertatsiya ishi, Samarqand, 
2025.

№ Indikator nomi (vazni ωᵢ) Korxona A Korxona B Korxona C
I₈ Xodimlar malakasi va barqarorligi 

(0.10)
0.77 0.66 0.51

I₉ Korporativ madaniyati (0.07) 0.72 0.61 0.48
I₁₀ Mijozlar qoniqish darajasi (0.11) 0.84 0.72 0.55
I₁₁ Innovatsion faollik darajasi (0.05) 0.76 0.59 0.38

IEXs — Integral indeks 0.754 0.612 0.422

Jadval natijalari tahlili shuni ko‘rsatadiki, A korxona IEXs = 0.754 bilan “yuqori” iqtisodiy xavfsizlik darajasida 
joylashgan. B korxona 0.612 bilan “o‘rta” darajada, C korxona esa 0.422 bilan “past” darajada ekanligini 
ko‘rsatmoqda.

Korxonalar kesimida tahlil quyidagi strategik xulosalar chiqarishga imkon beradi:
A korxona uchun: barcha indikatorlar yuqori darajada. Moslashuvchan kengayish strategiyasi tavsiya 

etiladi — I₁, I₂, I₄, I₁₀, I₁₁ indikatorlar barqarorligini saqlab, investitsiya va ta’minot zanjirini diversifikatsiya qilish 
maqsadga muvofiq.

B korxona uchun: rentabellik va moliyaviy samaraning pastligini hisobga olib, tejamkor-barqaror model 
qo‘llanilishi lozim. I₃, I₅, I₆, I₈, I₉ indikatorlarni optimallashtirish asosida xarajatlarni kamaytirish tavsiya etiladi.

C korxona uchun: ombor samaradorligi (I₆) eng past, logistik (I₅) va moliyaviy (I₁) xavfsizlik zaif. I₈, I₁₀ chegaraviy 
indikatorlarni saqlab qolish asosida “barqaror tiklanish modeli” joriy etilishi kerak.

Iqtisodiy xavfsizlik darajalari va boshqaruv strategiyalari
2-jadvalda xizmat ko‘rsatish korxonalarida iqtisodiy xavfsizlik holatlari va ularga mos strategik boshqaruv 

tizimlari keltirilgan (2-jadval).

2-jadval. Xavfsizlik darajalari, iqtisodiy ko‘rsatkichlar va boshqaruv strategiyalari6

Xavfsizlik 
darajasi

Muvozanatlashgan 
ko‘rsatkichlar

Iqtisodiy xavfsizlik holati va strategiya

Yuqori (0.75–1.0) Tpb > Tpt > TPP > Tpa > 1; Rxk > 0 Foyda o‘sish sur’ati barqaror, pul oqimlari ijobiy. Kengayish 
+ robast strategiyasi.

O‘rta (0.55–0.74) TPP > Tpb; Rxk > 0 Aktivlar o‘sishi foydadan yuqori — investitsiya siyosatiga 
e’tibor. Optimallashtirish + robast.

Past (0.35–0.54) Tpb < 1; Rs > 0 Sof foyda kamaygan, rentabellik saqlab qolingan. Qisman tiklash 
+ robast.

Halokatli (< 0.35) Tpb < 1; Rs < 0 Foyda va pul oqimlari salbiy. Faoliyat to‘xtatilishi xavfi 
mavjud. Antiinqiroziy + minimal robast.

Xizmat ko‘rsatish korxonalari iqtisodiy xavfsizligiga biznes muhit ta’sirini baholash algoritmi uslubiy jihatdan 
iqtisodiy-matematik va o‘yinlar nazariyasi elementlarini yaxlit umumlashtirishga qaratilgan.

Taklif etilayotgan uslubiy yondashuv risk tahlili va regressiya usullaridan foydalanishdagi cheklovlarni ma’lum 
darajada bartaraf etadi. Bunda biznes muhiti korxonalarning barqaror dinamik rivojlanishiga ko‘maklashuvchi 
yoki to‘siq bo‘luvchi shart-sharoitlarni aniqlaydi.

Xizmat ko‘rsatish korxonalari iqtisodiy xavfsizligining yuqori (>0.75), o‘rta (0.55–0.75), past (0.40–0.55) va 
kritik (<0.40) darajalarida mos ravishda quyidagi strategiyalar qo‘llanilishi tavsiya etiladi: kengayish + robast; 
optimallashtirish + robast; qisman tiklash + robast; antiinqiroziy + minimal robast.

X U L O S A  V A  T A K L I F L A R
Ushbu tadqiqotda quyidagi ilmiy natijalar olindi:
Birinchidan, o‘n birta indikatorni o‘z ichiga olgan “servis iqtisodiy xavfsizligi indeksi” (IEXs) metodikasi taklif 

etildi. Bu metodika xizmat ko‘rsatish korxonalarining moliyaviy, logistik, kadrlar va innovatsion xavfsizligini yaxlit 
tizimda baholash imkonini beradi.

Ikkinchidan, Samarqand viloyatidagi uchta savdo korxonasi bo‘yicha qiyosiy tahlil o‘tkazildi. Tahlil natijalari 

6	 Muallif tomonidan ishlab chiqilgan. Iqtisodiy xavfsizlik darajalari Senichev V.N. va boshqalar 
metodologiyasiga asoslanib moslashtirilgan.

A korxona yuqori (0.754), B korxona o‘rta (0.612), C korxona esa past (0.422) darajada ekanligini ko‘rsatdi.
Uchinchidan, har bir xavfsizlik darajasi uchun alohida robast strategik boshqaruv tizimlari ishlab chiqildi. Bu 

tizim xavf-xatar ko‘rsatkichlari monitoring qilinishi va stress-testlar o‘tkazilishini nazarda tutadi.
To‘rtinchidan, biznes muhit ta’sirini baholashda o‘yinlar nazariyasi va ekonometrik yondashuvlarni 

birlashtirgan aralash metodika taklif etildi. Bu yondashuv boshqaruv qarorlarining ishonchliligi va oqilonaligini 
oshirishga xizmat qiladi.

